
Podrška poštenom 
i transparentnom 
izbornom procesu

Uloga Misije u organizaciji izbora 
definirana je Dejtonskim mirovnim 
sporazumom 1995. godine, prije nego 
što je ta nadležnost prenesena na 
Centralnu izbornu komisiju Bosne i 
Hercegovine 2002. godine. Međutim, 
rad Misije na širim inicijativama 
vezanim za izbore traje i dan danas.

Izbori su komplikovani i 
osetljivi procesi koji zaslužuju 
najviše nivoe profesionalizma i 
transparentnosti. Nadalje, oni 
zahtijevaju snažan i efikasan 

angažman svih u društvu, 
uključujući građane, pravosuđe, 
tijela za provedbu zakona, 
medije i političke vlasti.

Vođena preporukama Ureda 
OSCE-a za demokratske 
institucije i ljudska prava 
(ODIHR) i Grupe država 
protiv korupcije Vijeća Europe 
(GRECO), Misija podržava 
razvoj izmjena izbornog 
zakonodavstva, kao i uvođenje 
zakona koji se odnose na 
finansiranje političkih stranaka.

Misija OSCE-a u Bosni 
i Hercegovini sarađuje 
s Centralnom izbornom 
komisijom (CIK) u cilju jačanja 
integriteta izbora i proširenja 
tehničkih kapaciteta izborne 
administracije za transparentno 
vođenje izbornog procesa.

U suradnji s ODIHR-om, Misija 
podržava CIK u utvrđivanju 
podzakonskih akata i praksi 
koje se mogu poboljšati, kao i 
izradom opsežnog komentara 
izbornog zakona, uključujući 
reference na ODIHR i GRECO 
preporuke.

Trenutno Misija provodi projekt 
koji će razviti strategiju CIK-a 
za edukaciju birača, podržati 
odjeljenje za reviziju CIK-a, 
povećati transparentnost 
prigovora u vezi sa izborima i 
učiniti izjave o imovini izabranih 
dužnosnika dostupnijima.

Pratite Misiju OSCE-a u BiH

Uz podršku Misije OSCE-a 
u BiH i niza međunarodnih 
donatora, Centralna izborna 
komisija je po prvi put 
koristila prozirne glasačke 
kutije tokom Općih izbora 
2018. godine. Pored toga, 
Misija je organizovala 
obuke za sve članove 
opštinskih izbornih komisija 
o korištenju platforme za 
izvještavanje o izbornim 
rezultatima i pomogla 
u unapređenju softvera 
CIK-a. Misija je organizovala 
okrugli stol na kojem su se 
okupile sve organizacije 
uključene u upravljanje 
biračkim spiskom, a to su 
Agencija za identifikaciona 
dokumenta, evidenciju i 
razmjenu podataka BiH 
(IDEEA), CIK, ministarstva 
unutrašnjih poslova u oba 
entiteta i Brčko Distriktu, 
te općinski Matični uredi 
kako bi ažurirali i upravljali 
registrom.

Zagovaranje za 
provedbu preporuka 
ODIHR-a

Ured OSCE-a za demokratske 
institucije i ljudska prava 
(ODIHR) provodi nadzor 
nad izborima u državama 
članicama OSCE-a kako 
bi procijenio u kojoj mjeri 
izbori poštuju temeljne 
slobode i karakteriziraju 
ih ravnopravnošću, 
univerzalnošću, političkim 
pluralizmom, povjerenjem, 
transparentnošću i 
odgovornošću. Dugoročna, 
sveobuhvatna, dosljedna i 
sistematska metodologija 
promatranja izbora postala je 
temelj kredibiliteta ODIHR-a 
u ovoj oblasti. Ured također 
podržava vlasti u njihovim 
naporima na poboljšanju 
izbornih procesa i praćenju 
preporuka misija ODIHR-a za 
praćenje izbora, preispitivanjem 
zakona koji se odnose na 
izbore, pružanjem tehničke 

stručnosti i podrškom 
aktivnostima građanskih 
prosmatračkih grupa.

Misija se zalaže za potpunu 
provedbu preporuka ODIHR-a 
i radi s vlastima na stvaranju 
potrebnih preduvjeta za to.

Posljednji izvještaj ODIHR-a o 
izborima u BiH dostupan je na 
web stranici www.osce.org/

1odihr i na ovom linku .

Reforma izbornog 
zakonodavstva

Sveobuhvatna a nalizaizbornog 
zakonodavstva, provedena u 
inkluzivnom i transparentnom 
političkom procesu, glavni 
je prioritet Misije OSCE-a 
u BiH. Hitna potreba za 
sveobuhvatnom izbornom 
reformom i potpunom 
provedbom preporuka ODIHR-a 
također je istaknuta u mišljenju 
Evropske komisije o aplikaciji 
BiH za članstvo u EU.

Nažalost, izborna reforma je 
u toku već dugi niz godina. 
Kao posljedica toga, mnogi 
građani imaju ograničeno 
povjerenje u izbore i potrebna 
su hitna poboljšanja radi jačanja 
integriteta i sigurnosti izbornog 
procesa. Misija OSCE-a u BiH 
kontinuirano ulaže napore kako 
bi se ovaj reformski proces 
kretao naprijedd, u skladu s 
izvještajima i preporukama 
ODIHR-a.

Misija OSCE-a u BiH zalagala 
se za ponovno uspostavljanje 
međuagencijske radne grupe 
za izmjenu Izbornog zakona 
BiH i Zakona o finansiranju 
političkih stranaka (IAWG). 
Misija je prethodno podržala 
rad IAWG-a koji su sačinjavali 
članovi parlamenta zajedno sa 
predstavnicima Vijeća ministara 
BiH i Centralne izborne 
komisije.

1 Dostupno na https://www.osce.org/odihr/elections/bih/409905.




